
Izquierda-Ezkerra talde parlamentarioak aurkeztutako 10-22-PES-00098 galdera idatziari dagokionez, Hezkuntzako kontseilariak honako informazio hau ematen du: 
Eskola aseguruak 28 urtetik beherako ikasleak babesten ditu, DBHko 3. mailatik eta derrigorrezkoaren ondoko hezkuntzatik hasita, osasun eta diru prestazioen bitartez, gaixotasuna, eskola istripua edota familiaren ezbeharra gertatuz gero.
Ikasleek eskola aseguruaren kuota ordaintzen diete ikastetxeei matrikulazio garaian. Ikastetxeek Gizarte Segurantzaren Diruzaintza Nagusian sartzen dituzte ikasleei kobratutako kuotak, matrikula epea amaitzen den egunetik hasita hilabeteko epean.
Eskola aseguruak estaltzen dituen gaixotasunen artean neuropsikiatria dago, zeinak hartzen baitu beren larritasunagatik ikasketen jarraipenean eragina duten prozesu neuropsikiatrikoen tratamendua, internamendu-araubidean edo araubide anbulatorioan, kanpoan utzita garapen psikologikoaren eta portaeraren eta emozioen nahasmenduak, haurtzaroan eta nerabezaroan hasi ohi direnak. Psikoterapia saioak egiten dira psikologoarekin, psikiatra batek hala aginduz gero. 
Prestazioetarako eskubidea aitortu eta prestazioak ordaintzea Gizarte Segurantzako Institutu Nazionaleko (GSIN) kasuan kasuko probintzia zuzendaritzaren eskumena da. Eskabidea non aurkeztu, hango probintzia zuzendaritzarena. Osasun prestazioen kasuan, osasun prestazioa zer probintziatan ematen den, hango GSINeko probintzia zuzendaritzak izanen du eskumena.
Aurreko guztia dela eta, eskatutako informazioa ez dago Nafarroako Gobernuko Hezkuntza Departamentuaren esku, Gizarte Segurantzako Institutu Nazionaleko (GSIN) Probintzia Zuzendaritzak kudeatzen duelako prestazioa. 
Iruñean, 2022ko apirilaren 28an
Hezkuntzako kontseilaria: Carlos Gimeno Gurpegui

